
雪麓漁舟圖

作者：王冕　元

本作品收錄於《列朝詩集/甲前05》

大山小山無寸青，長江萬里如月明。

楚天不盡鳥飛絕，老樹欲動風無聲。

何人方舟順流下，草衣箬笠俱瀟灑。

篷底有兒能讀書，不是尋常釣魚者。

玄貞子，陶朱翁，

避世逃名俱已矣，後來空自談高風。

我視功名等塵垢，何似忘言付杯酒。

武陵豈必皆神仙，桃花流水人間有。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


